
կնքված պայմանագրի մասին
     ՀՀ ներքին գործերի նախարարությունը, որը գտնվում է ք. Երևան Նալբանդյան 130 հասցեում, ստորև ներկայացնում է 2026թ. իր կարիքների համար ծրագրային ապահովման օժանդակ ծառայությունների ձեռքբերման ՀՀ ՆԳՆ ԲՄԾՁԲ-2026/Լ-16 ծածկագրով գնման ընթացակարգի արդյունքում 05.03.2026 թվականին կնքված պայմանագրի մասին տեղեկատվությունը` 

	1. 
	
ծրագրային ապահովման օժանդակ ծառայություններ
	դրամ
	-
	
1
	-
	295740000

	ծրագրային ապահովման օժանդակ ծառայություններ
	Սույն տեխնիկական առաջադրանքը սահմանում է ՀՀ Ներքին գործերի նախարարության Օպերատիվ կառավարման կենտրոնի ավտոմատացված տեղեկատվական համակարգի ծրագրային ապահովման շարունակական սպասարկման, արդիականացման ծառայությունների մատուցման պահանջները։ Փաստաթուղթը սահմանում է  ծրագրային ապահովման տեխնիկական աջակցման ծառայություններին ներկայացվող ֆունկցիոնալ և ոչ ֆունկցիոնալ պահանջները և նպատակ է  հետապնդում ապահովել Համակարգի կայուն, անխափան, անվտանգ աշխատանքը և դրա զարգացումը՝ համաձայն Պատվիրատուի  գործընթացների և ռազմավարական նպատակների։

	

	Ա․Ներածություն
[bookmark: _befvd169nidt]Ա․1 Նպատակ
Սույն տեխնիկական առաջադրանքը (այսուհետ՝ Առաջադրանք) սահմանում է ՀՀ Ներքին գործերի նախարարության (այսուհետ՝ Պատվիրատու) Օպերատիվ կառավարման կենտրոնի (ՕԿԿ) ավտոմատացված տեղեկատվական համակարգի ծրագրային ապահովման (այսուհետ՝ Համակարգ) շարունակական սպասարկման, արդիականացման ծառայությունների (այսուհետ՝ Ծառայություններ) մատուցման պահանջները։ Փաստաթուղթը սահմանում է  ծրագրային ապահովման տեխնիկական աջակցման ծառայություններին ներկայացվող ֆունկցիոնալ և ոչ ֆունկցիոնալ պահանջները և նպատակ է  հետապնդում ապահովել Համակարգի կայուն, անխափան, անվտանգ աշխատանքը և դրա զարգացումը՝ համաձայն Պատվիրատուի  գործընթացների և ռազմավարական նպատակների։
[bookmark: _7cv6t7f46utm]Ա․2 Սահմանումներ և հապավումներ
	ՕԿԿ
	Օպերատիվ կառավարման կենտրոն

	Պատվիրատու
	Հայաստանի Հանրապետության Ներքին Գործերի Նախարարություն

	Կատարող
	Կազմակերպություն, որը մատուցում է Համակարգի տեխնիկական սպասարկման ծառայությունները՝ համաձայն սույն փաստաթղթի։

	Միջադեպ (Incident)
	Ծառայության չպլանավորված խափանում կամ որակի նվազում, որը պահանջում է արագ վերականգնում։

	Խնդիր (Problem)
	Միջադեպի կամ միջադեպերի շարքի արմատական պատճառ, որը պահանջում է հետաքննություն և երկարաժամկետ լուծում՝ կրկնությունները կանխելու համար։

	Փոփոխություն (Change)
	Համակարգի, դրա բաղադրիչների կամ ենթակառուցվածքի ցանկացած փոփոխություն, որը պետք է կառավարվի և վերահսկվի։

	Շրջանցող լուծում (Workaround)
	Խնդրի ազդեցությունը նվազեցնող կամ վերացնող ժամանակավոր լուծում։

	SLA (Service Level Agreement)
	Ծառայությունների մատուցման մակարդակի համաձայնագիր, որը սահմանում է ծառայության որակական և քանակական չափելի ցուցանիշները։


[bookmark: _87qo4o7szqou][bookmark: _mrh3y6bfvazk]
Ա․3 Համակարգի համառոտ նկարագիր
ՀՀ Ներքին գործերի նախարարության ՕԿԿ համակարգը համալիր պլատֆորմ է՝ նախատեսված արտակարգ իրավիճակներին արձագանքելու և իրավապահ գործողությունները կառավարելու համար։ Այն մշակվել է հատուկ ՀՀ ՆԳՆ Ոստիկանության կարիքների համար և ծառայում է որպես այս կառույցի կարևորագույն գործառույթների կենտրոնական հանգույց՝ ապահովելով օպերատիվ աշխատանքի արդյունավետությունն ու անխափանությունը։
Համակարգի հիմնական գործառույթները ներառում են՝
· «102» ծառայության զանգերի մշակում. 
· Ահազանգերի ստեղծում և բաշխում. Իրական ժամանակում ստեղծում և բաշխում է ահազանգեր՝ ըստ աշխարհագրական դիրքի։
· Օպերատիվ գործողությունների և հերթապահության կառավարում. Ապահովում է ՀՀ ՆԳՆ Ոստիկանության օպերատիվ գործողությունների և հերթապահության արդյունավետ համակարգումը։
· GPS հետևում. Թույլ է տալիս իրական ժամանակում դիտարկել ՀՀ ՆԳՆ Ոստիկանության Պարեկային Ծառայության ստորաբաժանումների տեղաշարժը GPS համակարգի միջոցով։
· Փաստաթղթաշրջանառության կառավարում. Կազմակերպում և վերահսկում է համակարգի ներսում փաստաթղթերի հոսքը։
· Ուղիղ ծանուցումներ. Ապահովում է ուղիղ ծանուցումների փոխանցումը իրավասու մարմիններին և օգտատերերին։
Համակարգը նախատեսված է սերտ ինտեգրման այլ պետական տվյալների բազաների հետ (օրինակ՝ անձնագրային համակարգ, տրանսպորտային միջոցների ռեգիստր)։ Սա ապահովում է տվյալների համատեղելիություն և միասնական մուտքի հնարավորություն։ Այն նախագծված է՝ երաշխավորելով բարձր հասանելիություն, ընդլայնելիություն և անվտանգություն, ինչպես նաև ներառում է հաշվետվությունների և վերլուծության գործիքներ՝ մուտքի իրավունքների դերային կառավարման սկզբունքի պահպանմամբ:
Բ․Սպասարկման Ծառայությունների Շրջանակը
Բ.1.  Ներառված ծառայություններ (In-Scope)
Միջադեպերի կառավարում (Incident Management):
· Անսարքությունների և խափանումների (incidents) գրանցում, դասակարգում, առաջնահերթությունների սահմանում։
· Անսարքությունների վերլուծություն և արագ վերականգնող լուծումների (workarounds) տրամադրում։
· Համակարգի բաղադրիչների (ծրագրային, տվյալների բազա, ենթակառուցվածք) անսարքությունների շտկում։
Խնդիրների կառավարում (Problem Management):
· Միջադեպերի արմատական պատճառների (Root Cause Analysis) բացահայտում և վերլուծություն։
· Երկարաժամկետ լուծումների մշակում և ներդրում՝ կրկնվող միջադեպերը կանխելու համար։
Փոփոխությունների կառավարում (Change Management):
· Համակարգի կոնֆիգուրացիայի, կոդի, տվյալների բազայի կամ ենթակառուցվածքի փոփոխությունների պլանավորում, իրականացում և հսկողություն՝ համաձայն սահմանված գործընթացների։
· Փոփոխությունների ազդեցության գնահատում և ռիսկերի կառավարում։
Թողարկումների կառավարում (Release Management):
Թողարկումների կառավարումը ապահովում է ծրագրային ապահովման նոր տարբերակների և թարմացումների պլանավորված, վերահսկվող և անվտանգ տեղակայումը արտադրական միջավայրում։ Այն նպատակ ունի նվազագույնի հասցնել համակարգի աշխատանքի անընդհատության վրա հնարավոր բացասական ազդեցությունը՝ ընդգրկելով ամբողջ գործընթացը՝ պլանավորումից մինչև տեղակայման հաստատում և հետտրամադրում։
· Տարբերակներ (Versions): Ծրագրային ապահովման տարբեր փոփոխված կամ բարելավված տարբերակներ։ Դրանք կարող են ներառել.
· Մեծ Թողարկումներ (Major Releases): Նշանակալի փոփոխություններ, որոնք ներառում են նոր հիմնական ֆունկցիոնալություն, ճարտարապետական լուրջ փոփոխություններ, համակարգի զգալի բարելավումներ։ 
· Փոքր Թողարկումներ (Minor Releases): Ծրագրային ապահովման ֆունկցիոնալության փոքր ավելացումներ կամ բարելավումներ, առանց համակարգի հիմնարար ճարտարապետության փոփոխությունների։
· Թարմացումներ (Updates):
· Ուղղումներ (Patches / Bug Fixes): Ծրագրային ապահովման մեջ հայտնաբերված սխալների և անսարքությունների շտկումներ։
· Հրատապ Ուղղումներ (Hotfixes): Կրիտիկական սխալների կամ անվտանգության խոցելիությունների արագ շտկումներ, որոնք պահանջում են անհապաղ տեղակայում։
· Անվտանգության Թարմացումներ (Security Updates): Թարմացումներ՝ ուղղված հայտնաբերված անվտանգության խոցելիությունների վերացմանը։
· Կատարողականի Բարելավումներ (Performance Enhancements): Թարմացումներ՝ ուղղված համակարգի արագագործության և արդյունավետության բարձրացմանը։
Պլանավորված Տեղակայում (Planned Deployment):
Յուրաքանչյուր թողարկում և թարմացում պետք է տեղակայվի նախապես մշակված պլանի համաձայն, որը ներառում է՝
· Թողարկման Ժամանակացույց (Release Schedule): Հստակ սահմանված պարբերականություն յուրաքանչյուր տեսակի թողարկման համար (օրինակ՝ Minor Releases՝ ամիսը մեկ, Major Releases՝ եռամսյակը մեկ, Patches՝ ըստ անհրաժեշտության)։ Այս ժամանակացույցը պետք է համաձայնեցվի Պատվիրատուի հետ։
· Ռեսուրսների Պլանավորում: Անհրաժեշտ մարդկային (մշակողներ, QA, DevOps) և տեխնիկական (սերվերներ, տվյալների բազաներ) ռեսուրսների նախապես հատկացում։
· Հաղորդակցության Պլան (Communication Plan): Հստակեցնել, թե ում և ինչ հաճախականությամբ է տրամադրվելու տեղեկատվություն թողարկման կարգավիճակի մասին (օրինակ՝ նախնական ծանուցում, ընթացիկ թարմացումներ, հաջող տեղակայման հաստատում)։
· Փորձարկման Ռազմավարություն (Testing Strategy): Յուրաքանչյուր թողարկումից առաջ պետք է իրականացվեն համապատասխան փորձարկումներ (օրինակ՝ ֆունկցիոնալ, ռեգրեսիոն, կատարողականի, անվտանգության)՝ ապահովելու համար որակը և բացառելու նոր սխալների առաջացումը։
· Հետադարձի Պլան (Rollback Plan): Ցանկացած տեղակայման պլան պետք է ներառի մանրամասն հետադարձի պլան՝ անսպասելի խնդիրների դեպքում համակարգը նախորդ կայուն վիճակին վերադարձնելու համար։ Այս պլանը պետք է լինի փորձարկված և արագ իրականացվող։
Վերահսկվող Տեղակայում (Controlled Deployment):
Տեղակայման գործընթացը պետք է լինի խիստ վերահսկողության ներքո՝
· Տեղակայման Գործընթացի Ավտոմատացում (Automation): Օգտագործել ավտոմատացված գործիքներ ՝ տեղակայման գործընթացը ստանդարտացնելու, մարդկային սխալները նվազագույնի հասցնելու և արագությունն ու կրկնելիությունն ապահովելու համար։
· Միջավայրերի Կառավարում (Environment Management): Ապահովել, որ զարգացման, փորձարկման և արտադրական միջավայրերը լինեն համապատասխանեցված։
· Մոնիթորինգ և Ահազանգում (Monitoring & Alerting): Տեղակայման ընթացքում և դրանից հետո համակարգերի շարունակական մոնիթորինգ՝ հնարավոր խնդիրները շուտ հայտնաբերելու և ահազանգեր ստանալու համար։
· Հետ-Տեղակայման Ստուգումներ (Post-Deployment Verification): Տեղակայումից անմիջապես հետո իրականացնել ստուգումներ և Smoke Tests՝ համոզվելու համար, որ համակարգը ճիշտ է աշխատում։
Կատարողականության կառավարում (Performance Management):
· Համակարգի կատարողականության շուրջօրյա մոնիտորինգ և վերլուծություն։
· Խցանումների (bottlenecks) հայտնաբերում և համակարգի օպտիմալացում (տվյալների բազայի, կոդի, ենթակառուցվածքի մակարդակում)։
· Մասշտաբայնացման (scalability) ապահովում՝ համաձայն աճող պահանջարկի։
Անվտանգության կառավարում (Security Management):
· Անվտանգության միջադեպերի մոնիտորինգ, հայտնաբերում և արձագանքում։
· Խոցելիությունների սկանավորում և վերացում (Vulnerability Management)։
· Մուտքի վերահսկողության և օգտատերերի արտոնությունների կառավարում։
Կանխարգելիչ սպասարկում (Proactive Maintenance):
· Պարբերական համակարգային ստուգումներ և աուդիտներ։
· Տվյալների բազայի պահպանում և օպտիմալացում (ինդեքսավորում, դեֆրագմենտացիա)։
· Լոգերի մոնիտորինգ և մաքրում։
Տվյալների Կրկնօրինակում և Վերականգնում (Backup and Recovery Management):
· Տվյալների կրկնօրինակման (backup) քաղաքականության մշակում և իրականացում։
· Վերականգնման պլանների (Disaster Recovery Plans - DRP) մշակում, փորձարկում և պահպանում։
· Տվյալների վերականգնում արտակարգ իրավիճակներում։
Համակարգի մոնիտորինգ:
· Շուրջօրյա մոնիտորինգի համակարգերի տեղակայում, կոնֆիգուրացիա և վերահսկում (օրինակ՝ Zabbix, Prometheus, Nagios)։
· Ահազանգերի (alerts) կառավարում և արձագանքում։
Փաստաթղթավորում։
· Համակարգի տեխնիկական, շահագործման և կոնֆիգուրացիոն փաստաթղթերի ստեղծում, պահպանում և թարմացում։
[bookmark: _py2ia7z63xy8]Բ.2. Չներառված ծառայություններ (Out-of-Scope)
· Երրորդ կողմի ինտեգրացիաների հետ կապված խնդիրների լուծում, որոնք դուրս են ՆԳՆ վերահսկողությունից։
[bookmark: _gdgrt91306a]Բ․3 Աջակցման ուղիներ և աշխատանքային ժամեր
	Ուղի
	Նկարագրություն
	Աշխատանքային Ժամեր

	Սպասարկման Պորտալ/Ticketing System
	Կենտրոնացված հարթակ միջադեպերի, հարցումների և փոփոխությունների գրանցման, կարգավիճակի հետևելու և հաղորդակցության համար
	24/7 (հարցումների ստեղծում և կարգավիճակի մոնիտորինգ)

	Էլ. Փոստ
	Հարցումների ուղարկում Կատարողի տրամադրած էլ. փոստի հասցեին։
	24/7 (նամակների ընդունում)

	Հեռախոս
	Շտապ խնդիրների արագ արձագանքման համար նախատեսված հեռախոսահամար։
	24/7 (կրիտիկական և բարձր շտապության համար)

	Ուղիղ Մուտք
	Համակարգի սերվերներին և ենթակառուցվածքին հեռահար պաշտպանված մուտք (VPN)
	24/7 (անհրաժեշտության դեպքում՝ միայն լիազորված անձնակազմի կողմից)


[bookmark: _lhv532psbvbj]Գ․Ծառայությունների Մատուցման Մակարդակի Համաձայնագիր ( Service Level Agreement-SLA)
[bookmark: _t9q13jxc1i21]Գ․1 Խնդիրների Անհետաձգելիության Դասակարգում (Severity Levels)
	Մակարդակ
	Անվանում
	Նկարագրություն

	1
	Կրիտիկական (Critical)
	Համակարգի ամբողջական անգործունեություն կամ դրա հիմնական ֆունկցիոնալության լիակատար անհասանելիություն, որը խաթարում է ՀՀ ՆԳՆ Ոստիկանության օպերատիվ գործունեությունը։ Տվյալների կորստի կամ ամբողջականության խախտման անմիջական վտանգ։ Շրջանցող լուծում (workaround) գոյություն չունի։

	2
	Բարձր (High)
	Համակարգի կարևոր ֆունկցիոնալության մասնակի անգործունեություն կամ նշանակալի դեգրադացիա, որը լուրջ ազդեցություն ունի օպերատիվ աշխատանքի վրա։ Գոյություն ունի ժամանակավոր շրջանցող լուծում, սակայն այն էապես նվազեցնում է արդյունավետությունը։

	3
	Միջին (Medium)
	Համակարգի ոչ կրիտիկական ֆունկցիոնալության խափանում կամ կատարողականի աննշան դեգրադացիա, որը չի խանգարում հիմնական օպերատիվ աշխատանքին։ Կարող է լինել որոշակի անհարմարություն կամ օգտագործման դժվարություն։

	4
	Ցածր (Low)
	Ընդհանուր հարցում, տեխնիկական խորհրդատվություն, բարելավման առաջարկություն, փաստաթղթավորման հետ կապված խնդիր կամ կոսմետիկ/էսթետիկ թերություն, որը չի ազդում համակարգի ֆունկցիոնալության վրա։


[bookmark: _iz61i96b4pxl]Գ.2. Արձագանքման և լուծման ժամկետներ
	Խնդրի մակարդակ
	Առաջին Արձագանքման Ժամանակ (Initial Response Time)
	Նպատակային Լուծման Ժամանակ (Target Resolution Time)

	1 - Կրիտիկական
	15 րոպե
	1 ժամ (վերականգնում մինչև գործուն վիճակ)

	2 - Բարձր
	30 րոպե
	4 աշխատանքային ժամ

	3 - Միջին
	2 աշխատանքային ժամ
	3 աշխատանքային օր

	4 - Ցածր
	4 աշխատանքային ժամ
	7 աշխատանքային օր


   Նշում. Նպատակային Լուծման Ժամանակը (Target Resolution Time) ներառում է ժամանակավոր լուծման (workaround) կամ խնդրի վերացման համար պահանջվող ընդհանուր ժամանակը։ Կրիտիկական խնդիրներին՝ դա հիմնականում վերաբերում է համակարգի գործուն վիճակի արագ վերականգնմանը։
[bookmark: _twh32zu2237a]Գ.3. Հասանելիության (Availability) Պահանջներ
· Համակարգի հասանելիությունը պետք է լինի նվազագույնը 99.9% (ամսական մաքսիմալ անգործունեություն՝ մոտ 43.8րոպե)։
· Պլանավորված անգործունեության ժամանակը (Planned Downtime) պետք է նախապես համաձայնեցվի Պատվիրատուի հետ և չպետք է ազդի այս ցուցանիշի վրա
[bookmark: _v7zi2dowon47][bookmark: _ij0u1s5vs5em]Գ.4. Էսկալացիայի գործընթաց
Եթե խնդիրը չի լուծվում SLA-ում սահմանված ժամկետներում, կամ խնդրի բարդությունը պահանջում է ավելի բարձր մակարդակի մասնագետների կամ ղեկավարության միջամտություն, կիրառվում է էսկալացիայի հետևյալ գործընթացը.
1. Ժամանակի վրա հիմնված էսկալացիա (Time-based Escalation): Եթե խնդիրը չի արձագանքվում կամ չի լուծվում սահմանված ժամանակում, ավտոմատ կամ ձեռքով էսկալացվում է հաջորդ մակարդակի մասնագետին կամ թիմի ղեկավարին։
2. Ֆունկցիոնալ էսկալացիա (Functional Escalation): Եթե խնդիրը դուրս է տվյալ աջակցության մակարդակի մասնագետի իրավասության կամ հմտությունների շրջանակից, այն փոխանցվում է ավելի բարձր որակավորում ունեցող մասնագետին։
3. Կառավարչական էսկալացիա (Managerial Escalation): Կրիտիկական խնդիրների կամ շարունակական խախտումների դեպքում տեղեկացվում են ծառայության մատուցողի և Պատվիրատուի ղեկավարները՝ լրացուցիչ ռեսուրսներ ներգրավելու կամ լուծում գտնելու համար։
Դ․ Համագործակցություն, Հաշվետվություններ և Վերլուծություններ
Դ.1. Բիզնես գործընթացների վերլուծության կարգ
Նպատակ:  Կատարողի կողմից բիզնես գործընթացների վերլուծություն իրականացնելու համար անհրաժեշտ տեղեկատվությանը հասանելիություն ստանալու հստակ ընթացակարգի նկարագրում։
· Տեղեկատվության տրամադրում: Պատվիրատուն պարտավոր է, Կատարողի գրավոր հարցման հիման վրա, 5 (հինգ) աշխատանքային օրվա ընթացքում տրամադրել վերլուծության ենթակա բիզնես գործընթացների վերաբերյալ առկա բոլոր փաստաթղթերը, նկարագրությունները և կանոնակարգերը ։
· Աշխատանքային հանդիպումներ: Եթե տրամադրված փաստաթղթերը բավարար չեն, Կատարողն իրավունք ունի նախաձեռնելու աշխատանքային քննարկումներ (workshops) Պատվիրատուի պատասխանատու ստորաբաժանումների հետ։ Հանդիպումների կազմակերպումը և օրակարգը համաձայնեցվում են կողմերի միջև ։
· Այցեր աշխատավայր: Գործընթացներին տեղում ծանոթանալու անհրաժեշտության դեպքում Կատարողի անձնական այցերը Պատվիրատուի աշխատավայր կազմակերպվում են Կատարողի կողմից նախապես ուղարկված գրավոր հարցման հիման վրա՝ համաձայնեցնելով այցի ժամկետները և մասնակիցների կազմը ։
2. Նյութերի հանձնման և գույքային իրավունքի փոխանցման կարգ
Նպատակ: Սպասարկման ընթացքում ստեղծված կամ փոփոխված գույքային սեփականության օբյեկտների հանձնման հստակ ժամանակացույց և կազմում։
· Հանձնվող նյութերի կազմ: Պատվիրատուի գույքային սեփականությունն են հանդիսանում և ենթակա են պարտադիր հանձնման սպասարկման ընթացքում ստեղծված կամ փոփոխված հետևյալ նյութերը:
· Ծրագրային կոդեր (Source Code): Բոլոր մոդուլների, գրադարանների և սկրիպտերի ամբողջական և թարմ տարբերակները՝ ներառյալ փոփոխությունների պատմությունը (Git repository)։
· Տեխնիկական փաստաթղթեր: Համակարգի ճարտարապետության նկարագիր, ֆունկցիոնալ և տեխնիկական բնութագրեր, տվյալների բազաների սխեմաներ, API-ների նկարագրություններ, տեղակայման և կարգաբերման ուղեցույցներ։
· Օգտատիրոջ փաստաթղթեր: Օգտատիրոջ ձեռնարկներ և ուսումնական նյութեր։
· Կոնֆիգուրացիայի ֆայլեր: Համակարգի բոլոր միջավայրերի (Dev, Test, Prod) կոնֆիգուրացիոն ֆայլերը։
· Հանձնման ժամկետներ և պարբերականություն:
· Պարբերական հանձնում: Ծրագրային կոդերը և դրանց փոփոխությունները պետք է շարունակաբար պահպանվեն Պատվիրատուի GitLab համակարգում։
· [bookmark: _jcnqsv1rjbrb][bookmark: _dh7nej9hh90p][bookmark: _di81wtix6u81][bookmark: _szmn1b956klt]Պայմանագրի ավարտ: Պայմանագրի գործողության ավարտից կամ դադարեցումից հետո 10 (տասը) աշխատանքային օրվա ընթացքում Կատարողը պարտավոր է վերոնշյալ բոլոր նյութերի ամբողջական փաթեթը վերջնական տեսքով հանձնել Պատվիրատուին՝ կազմելով հանձնման-ընդունման արձանագրություն ։
Ե․ Հաշվետվություններ և Չափորոշիչներ (Metrics)
Ծառայություն Մատուցողը պետք է պարբերաբար տրամադրի մանրամասն հաշվետվություններ՝ համակարգի սպասարկման որակի և SLA-ի կատարման վերաբերյալ։ Հաշվետվությունները պետք է լինեն թափանցիկ և հասկանալի։
· Միջադեպերի Կառավարում:
· First Response Time (FRT): Առաջին արձագանքի միջին ժամանակը (ըստ շտապողականության մակարդակների)։
· Average Resolution Time (ART): Խնդրի լուծման միջին ժամանակը (ըստ շտապողականության մակարդակների)։
· Mean Time To Restore Service (MTTR): Ծառայության վերականգնման միջին ժամանակը ։
· Ticket Volume: Գրանցված հարցումների և միջադեպերի քանակը (ըստ ժամանակահատվածների, տիպերի, աղբյուրների)։
· Backlog Growth/Reduction: Չլուծված հարցումների և միջադեպերի քանակի փոփոխությունը։
· First Call Resolution (FCR) Rate: Առաջին կոնտակտի ընթացքում լուծված խնդիրների տոկոսը ։
· Ծառայության Մատուցման Մակարդակ (SLA Compliance):
· SLA Compliance Rate: SLA պայմանների պահպանման տոկոսը (առանձին՝ արձագանքման և լուծման ժամկետների համար)։
· Availability: Համակարգի հասանելիության տոկոսը։
· Կատարողականություն և Ենթակառուցվածք:
· Համակարգի հիմնական բաղադրիչների (CPU, RAM, Disk I/O, Network Latency, Database Queries) կատարողականի ցուցանիշներ։
· Տվյալների բազայի չափի և աճի տեմպեր։
· Անվտանգություն:
· Անվտանգության միջադեպերի քանակը և տեսակները։
· Հայտնաբերված և վերացված խոցելիությունների քանակը։
· Հաշվետվությունների Պարբերականություն: Հաշվետվությունները պետք է պատրաստվեն ամսական պարբերականությամբ և ներկայացվեն Պատվիրատուին քննարկման համար։ Կրիտիկական միջադեպերի դեպքում պետք է տրամադրվեն անմիջական Post-Mortem վերլուծություններ։
[bookmark: _suolladnv0um]Զ․ Անվտանգության Պահանջներ
ՀՀ ՆԳՆ ՕԿԿ Համակարգի կրիտիկական բնույթից ելնելով՝ անվտանգության պահանջները խիստ կարևոր են։
· Տվյալների Գաղտնիություն, Ամբողջականություն և Հասանելիություն (CIA Triad): Ծառայություն Մատուցողը պարտավոր է ապահովել Համակարգի կողմից մշակվող և պահպանվող տվյալների գաղտնիությունը, ամբողջականությունը և հասանելիությունը՝ համաձայն ՀՀ օրենսդրության։
· Մուտքի Վերահսկում (Access Control):
· Ծառայություն Մատուցողի անձնակազմը պետք է ունենա մուտք միայն այն տվյալներին և համակարգերին, որոնք անհրաժեշտ են իրենց պարտականությունները կատարելու համար (Principle of Least Privilege)։
· Բոլոր մուտքերը դեպի Համակարգ պետք է լինեն նույնականացված (authenticated) և լիազորված (authorized)։
· Գրանցում և Աուդիտ (Logging and Auditing):
· Համակարգի, ենթակառուցվածքի և աջակցող թիմի բոլոր գործողությունները պետք է լինեն գրանցված (logged) և պահպանվեն որոշակի ժամանակահատվածով՝ աուդիտի հնարավորություն ապահովելու համար։
· Անվտանգության լոգերը պետք է պարբերաբար վերլուծվեն՝ կասկածելի ակտիվություն հայտնաբերելու համար։
· Անվտանգության Միջադեպերի Արձագանքում (Security Incident Response):
· Ծառայություն Մատուցողը պետք է ունենա հստակ անվտանգության միջադեպերի արձագանքման պլան և թիմ՝ սպառնալիքներին արագ և արդյունավետ արձագանքելու համար։
· Անվտանգության միջադեպերի մասին պետք է անմիջապես տեղեկացվի Պատվիրատուն։
[bookmark: _foh083wiret7]Հավելված 1
 ՀՀ ՆԳՆ Ոստիկանության ՕԿԿ Համակարգի Տեխնիկական սպարկման ենթակա մոդուլներ
Սույն հավելվածը մանրամասնում է ՀՀ ՆԳՆ Ոստիկանության ՕԿԿ Համակարգի բազմաբաղադրիչ ճարտարապետությունը, հիմնական բաղադրիչները և աջակցող հարթակները։ 
Համակարգի Ընդհանուր Ճարտարապետություն
ՕԿԿ Համակարգը կառուցված է միկրոսերվիսային ճարտարապետության սկզբունքներով, ինչը թույլ է տալիս ապահովել բարձր հասանելիություն (High Availability), ընդլայնելիություն (Scalability), ճկունություն և առանձին բաղադրիչների անկախ զարգացում ու տեղակայում։ 
Համակարգի հիմնական բաղադրիչներ
1․ ՕԿԿ API
ՆԳՆ Ոստիկանության ՕԿԿ API-ն արտակարգ իրավիճակների արձագանքման և իրավապահ գործողությունների կառավարման համալիր պլատֆորմ է՝ մշակված ՀՀ ՆԳՆ Ոստիկանության համար։ Համակարգը, որը կառուցված է .NET 8.0 տեխնոլոգիայով և հիմնված է միկրոսերվիսային ճարտարապետության վրա, ծառայում է որպես ՆԳՆ Ոստիկանության կարևորագույն գործառույթների կենտրոնական հանգույց։
Համակարգի հիմնական հնարավորություններն ընդգրկում են 102 զանգերի մշակումը, ահազանգերի իրական ժամանակում ստեղծումն ու բաշխումը՝ ըստ աշխարհագրական դիրքի, ինչպես նաև ՆԳՆ Ոստիկանության օպերատիվ գործողությունների և հերթապահության կառավարումը։ Այն ապահովում է ՆԳՆ Ոստիկանության Պարեկային Ծառայության իրական ժամանակում GPS հետևում (Traccar-ի հետ ինտեգրման միջոցով), փաստաթղթերի կառավարում և SignalR տեխնոլոգիայի միջոցով ուղիղ ծանուցումների փոխանցում։ Հարթակը սերտորեն ինտեգրված է այլ պետական տվյալների բազաների հետ (անձնագրային համակարգ, տրանսպորտային միջոցների ռեգիստր և այլն)։
Ճարտարապետական առումով համակարգը բաղկացած է երեք հիմնական բաղադրիչներից, որոնք պատասխանատու են արտաքին ինտեգրումների, հիմնական օպերատիվ գործառույթների և ֆոնային առաջադրանքների կատարման համար։ Այն նախագծված է՝ ապահովելով բարձր հասանելիություն (high availability), ընդլայնելիություն (scalability) և անվտանգություն՝ ներառելով հաշվետվությունների և վերլուծության հնարավորություններ, ինչպես նաև մուտքի իրավունքների դերային կառավարում։
2․ ՕԿԿ Նույնականացման Համակարգ
ՆԳՆ Ոստիկանության ՕԿԿ Նույնականացման Համակարգը Duende IdentityServer-ի վրա հիմնված OAuth2/OpenID Connect նույնականացման պրովայդեր է, որը հատուկ նախագծված է Հայաստանի ՆԳՆ Ոստիկանության օպերատիվ կառավարման կենտրոնների համար։ .NET 8.0 տեխնոլոգիայով կառուցված այս համակարգի գլխավոր նպատակն է ապահովել իրավապահ մարմինների աշխատակիցների կենտրոնացված նույնականացում և լիազորությունների կառավարում ՕԿԿ էկոհամակարգի համար։
Համակարգն ավտոմատ կերպով համաժամեցնում (synchronizes) է ոստիկանության աշխատակիցների տվյալները արտաքին կադրային համակարգերից՝ օգտագործելով պլանավորված ֆոնային ծառայություններ։
Տեխնիկական հիմքում ընկած են Duende IdentityServer-ը, ASP.NET Core Identity-ն և SQL Server տվյալների բազան։ Համակարգը կիրառում է OAuth2/OpenID Connect և JWT Bearer Authentication արդյունաբերական ստանդարտները, իսկ ենթակառուցվածքը ներառում է Docker կոնտեյներացում և Sentry սխալների մոնիթորինգի համակարգ։
3․ ՕԿԿ Վեբ Հավելված
ՆԳՆ Ոստիկանության ՕԿԿ Վեբ Հավելվածը իրական ժամանակում միջադեպերի կառավարման և արձագանքման համակարգող համակարգ է, որը մշակված է որպես միաէջ վեբ հավելված (SPA)՝ օգտագործելով Vue.js (Vue 2.6) տեխնոլոգիան, TypeScript-ի և Vuetify-ի (Material Design) հետ համատեղ։ Այն ծառայում է որպես հիմնական աշխատանքային միջավայր ՆԳՆ Ոստիկանության օպերատորների և դիսպետչերների համար։
Համակարգի առանցքային հնարավորություններից է միջադեպերի կառավարման իրական ժամանակի վահանակը, որը SignalR տեխնոլոգիայի միջոցով ապահովում է ուղիղ ծանուցումներ և կարգավիճակների թարմացումներ։ Ինտերակտիվ քարտեզագրման համակարգը, որը հիմնված է Leaflet.js-ի վրա, թույլ է տալիս իրական ժամանակում հետևել պարեկային խմբերի տեղաշարժին (GPS tracking), պլանավորել երթուղիներ և քարտեզի վրա նշել միջադեպի գոտիներ՝ օգտագործելով նկարչական գործիքներ։
Հավելվածը տրամադրում է արձագանքման խմբերի կառավարման լայն գործիքակազմ, ներառյալ՝ հերթապահության նշանակում, խմբերի համակարգում և նրանց կարգավիճակների մոնիթորինգ։ Անվտանգությունն ապահովվում է OpenID Connect (OIDC) արձանագրության միջոցով, որն իրականացնում է օգտատերերի նույնականացում, դերերի վրա հիմնված մուտքի վերահսկողություն և տոկենների ավտոմատ թարմացում։
Ճարտարապետական առումով հավելվածը սերտորեն ինտեգրվում է բազմաթիվ ֆոնային (backend) ծառայությունների հետ, ինչպիսիք են Նույնականացման սերվերը, հիմնական API-ները և SignalR հանգույցները։ Արտադրական միջավայրում տեղակայումն իրականացվում է Docker կոնտեյներների միջոցով՝ ապահովելով համակարգի կայունությունն ու ընդլայնելիությունը։
4․ Վարչական Իրավախախտումների արձանագրման և կառավարման հարթակ
Վարչական իրավախախտումների (ՎԻ) արձանագրման և կառավարման հարթակը իրավախախտումների գրանցման, կառավարման և որոշումների կայացման համապարփակ համակարգ է՝ նախատեսված ՆԳՆ Օպերատիվ կառավարման կենտրոնի (ՕԿԿ) համար։ Այն ամբողջությամբ թվայնացնում է իրավախախտման գործընթացը՝ սկսած դրա գրանցումից մինչև վերջնական որոշման կայացումը։ Համակարգի տեխնոլոգիական հիմքում ընկած են PHP (Laravel) framework-ը, MariaDB տվյալների բազան և ստանդարտ վեբ տեխնոլոգիաներ (HTML, CSS, JavaScript)։
Մոդուլը ներառում է հաշվետվությունների ճկուն համակարգ, որը թույլ է տալիս ստանալ դինամիկ հաշվետվություններ՝ ըստ խախտումների, կարգավիճակների, ժամանակահատվածների և ֆինանսական գանձումների։ Բացի այդ, գործում է «Արտաքին հարթակ» (Public Portal), որը հնարավորություն է տալիս քաղաքացիներին առանց գրանցման ստուգել սեփական իրավախախտումները և կատարել տուգանքի առցանց վճարում։
Ճարտարապետական առումով, մոդուլը հանդիսանում է ՕԿԿ-ի ավելի մեծ, փոխկապակցված համակարգի մաս, որը հիմնականում մշակված է նույն PHP (Laravel) տեխնոլոգիայով։ Այն սերտորեն ինտեգրվում է մի շարք արտաքին համակարգերի հետ, այդ թվում՝ ԷԿԵՆԳ-ի, Epolice_license-ի և Epolice_vehicles-ի հետ՝ ապահովելով տվյալների միասնական հոսք։
5․ Աշխարհագրական տեղեկատվական համակարգ
Աշխարհագրական տեղեկատվական համակարգը բաց կոդով (open-source) բաղադրիչների վրա հիմնված ինքնավար և համապարփակ քարտեզագրման պլատֆորմ է։ Այն նախատեսված է տրամադրելու քարտեզների, հասցեների որոնման և երթուղիների պլանավորման հիմնական ծառայություններ՝ անկախ արտաքին պրովայդերներից։ Համակարգի հիմքում ընկած են OpenStreetMap (OSM) նախագծի տվյալները։
Համակարգի ճարտարապետությունը բաղկացած է մի քանի մասնագիտացված միկրոսերվիսներից, որոնցից յուրաքանչյուրը կատարում է կոնկրետ խնդիր․
· Map Tile Server (openstreetmap-tile-server): Ապահովում է քարտեզների ցուցադրումը՝ տրամադրելով բազային քարտեզի գրաֆիկական շերտերը (սալիկները)։
· Geocoding (Nominatim, Photon): Nominatim-ը և Photon-ը պատասխանատու են հասցեների որոնման և գեոկոդավորման (հասցեները կոորդինատների վերածելու և հակառակը) համար՝ ապահովելով ինչպես ճշգրիտ որոնում, այնպես էլ արագ որոնման հուշումներ։
· Routing Engine (osrm-backend): OSRM (Open Source Routing Machine) շարժիչի միջոցով իրականացվում է երթուղիների կառուցումը, երկու և ավելի կետերի միջև հեռավորության ու ժամանակի հաշվարկը։
· Custom Map Layers (mbtileserver): MBTiles սերվերը թույլ է տալիս օգտագործել և ցուցադրել հատուկ կամ նախապես պատրաստված քարտեզների շերտեր՝ բարձր արագությամբ։
Այս մոտեցումը թույլ է տալիս ստեղծել ճկուն և ընդլայնվող գեոինֆորմացիոն ենթակառուցվածք, որը լիովին վերահսկվում է կազմակերպության կողմից։ Այն իդեալական է այնպիսի համակարգերի մեջ ինտեգրելու համար, որոնք պահանջում են քարտեզագրման հուսալի և անվտանգ գործառույթներ՝ առանց երրորդ կողմի ծառայություններից կախվածության։
6․ Հեռախոսազանգերի ինտեգրման համակարգ
Հեռախոսազանգերի ինտեգրման համակարգը հաղորդակցության կառավարման պլատֆորմ է, որի տեխնիկական հիմքում ընկած է Asterisk բաց կոդով (open-source) հզոր ծրագրային փաթեթը։ Այն գործում է որպես ծրագրային ապահովման վրա հիմնված հեռախոսային կայան (PBX), որը նախատեսված է կազմակերպության ներսում բոլոր հեռախոսազանգերի մշակման, ուղղորդման և այլ տեղեկատվական համակարգերի հետ ինտեգրման համար։
Համակարգը տրամադրում է հեռախոսային կայաններին բնորոշ լայն հնարավորություններ, այդ թվում՝ մուտքային և ելքային զանգերի կառավարում, զանգերի ուղղորդում դեպի կոնկրետ օպերատորներ կամ բաժիններ, զանգերի հերթերի ստեղծում և ձայնային մենյուների (IVR) կազմակերպում։ Այն նաև ապահովում է զանգերի ձայնագրման, փոխանցման և ձայնային փոստի գործառույթներ։
Համակարգի ճարտարապետության հիմքում ընկած է երկկողմանի ինտեգրումը։ Մի կողմից, Asterisk-ը միացված է կապի օպերատորների ենթակառուցվածքներին, ինչը թույլ է տալիս ընդունել մուտքային զանգեր և կատարել ելքային զանգեր դեպի հանրային հեռախոսային ցանց։ Մյուս կողմից, այն սերտորեն ինտեգրված է ՕԿԿ API-ի հետ։ 
Համակարգի աջակցող հարթակներ
1․ Microsoft SQL Server տվյալների բազաների կառավարման համակարգ
Microsoft SQL Server-ը (հաճախ կրճատ՝ MSSQL) Microsoft-ի կողմից մշակված ռելյացիոն տվյալների բազաների կառավարման համակարգ է (RDBMS)։ Նրա հիմնական նպատակն է տվյալները հուսալիորեն պահպանել, կառավարել և հարցումների միջոցով տրամադրել դրանք այլ ծրագրային հավելվածներին։
Այն լայնորեն կիրառվում է կորպորատիվ միջավայրում՝ տվյալների պահեստավորման (data warehousing), բիզնես վերլուծության (Business Intelligence) և կրիտիկական կարևորության հավելվածների համար։ Լինելով կոմերցիոն արտադրանք՝ SQL Server-ն առաջարկում է բարձր արտադրողականություն, անվտանգության հզոր մեխանիզմներ և սերտ ինտեգրում Microsoft-ի այլ տեխնոլոգիաների հետ։
Ավելի մանրամասն տեղեկությունների համար այցելեք Microsoft SQL Server-ի պաշտոնական կայք՝ https://www.microsoft.com/en-us/sql-server
2․ Sentry մոնիթորինգի հարթակ
Sentry-ն ծրագրավորողների համար նախատեսված մոնիթորինգի հարթակ է, որն օգնում է ծրագրային թիմերին հայտնաբերել, ախտորոշել և լուծել իրենց հավելվածներում առկա սխալներն ու արտադրողականության հետ կապված խնդիրները։ Այն իրական ժամանակում տեղեկատվություն է տրամադրում ծառայությունների վիճակի մասին՝ գրանցելով և վերլուծելով խափանումները (crashes), սխալները (bugs) և գործարքների հապաղումները (transaction latency)՝ հնարավորություն տալով կազմակերպել ավելի նախաձեռնողական և արդյունավետ աշխատանքային գործընթաց։
Ավելի մանրամասն տեղեկությունների համար այցելեք Sentry-ի պաշտոնական կայք՝ https://sentry.io/
3․ Traccar GPS մոնիթորինգի հարթակ
Traccar-ը բաց կոդով (open-source) GPS մոնիթորինգի պլատֆորմ է, որը նախատեսված է GPS սարքավորումների իրական ժամանակում հետևման և կառավարման համար։ Համակարգը թույլ է տալիս քարտեզի վրա տեսնել տրանսպորտային միջոցների, անձանց կամ այլ օբյեկտների գտնվելու վայրը, դիտել տեղաշարժի պատմությունը, ստանալ ծանուցումներ տարբեր իրադարձությունների մասին (օրինակ՝ արագության գերազանցում, որոշակի տարածք մուտք գործել կամ այն լքել) և ստեղծել հաշվետվություններ։ Traccar-ի հիմնական առավելություններից է դրա համատեղելիությունը հարյուրավոր տարբեր տեսակի GPS սարքավորումների և պրոտոկոլների հետ, ինչը նրան դարձնում է շատ ճկուն լուծում։
Ավելի մանրամասն տեղեկությունների համար այցելեք Traccar-ի պաշտոնական կայք՝ https://www.traccar.org/
4․ ELK Stack լոգավորման, որոնման և ինդեքսավորման հարթակ
ELK Stack-ը (այժմ հաճախ կոչվում է Elastic Stack) երեք հզոր, բաց կոդով (open-source) գործիքների համախումբ է, որը նախատեսված է մեծ ծավալի տվյալների, հատկապես համակարգային լոգերի (logs) կենտրոնացված հավաքագրման, մշակման, որոնման և վիզուալիզացիայի համար։
Անվանումը կազմված է երեք հիմնական բաղադրիչների անուններից՝
· Elasticsearch: Որոնման և վերլուծության շարժիչ է, որն ինդեքսավորում և պահպանում է տվյալները։
· Logstash: Տվյալների հավաքագրման և մշակման կոնվեյեր է, որը դրանք ստանում է տարբեր աղբյուրներից և ուղարկում Elasticsearch։
· Kibana: Տվյալների վիզուալիզացիայի հարթակ է, որը թույլ է տալիս ստեղծել գրաֆիկներ, դիագրամներ և կառավարման վահանակներ (dashboards)՝ տվյալները վերլուծելու և դրանցում օրինաչափություններ գտնելու համար։
Ավելի մանրամասն տեղեկությունների համար այցելեք Elastic-ի պաշտոնական կայք՝ https://www.elastic.co/
5․ GitLab ծրագրային կոդերի կառավարման հարթակ
GitLab-ը DevOps ամբողջական պլատֆորմ է, որը թույլ է տալիս թիմերին համատեղ աշխատել ծրագրային ապահովման ստեղծման ողջ գործընթացում։ Որպես մեկ միասնական հավելված՝ այն ընդգրկում է ծրագրային ապահովման մշակման ողջ ցիկլը՝ սկսած նախագծի պլանավորումից և կոդի կառավարումից (Source Code Management) մինչև շարունակական ինտեգրում և տեղակայում (CI/CD), մոնիթորինգ և անվտանգություն։ Այս միասնական մոտեցումն օգնում է արագացնել մշակման գործընթացները և բարձրացնել թիմի արտադրողականությունը։
Ավելի մանրամասն տեղեկությունների համար այցելեք GitLab-ի պաշտոնական կայք՝ https://about.gitlab.com/
6․ Grafana վերլուծական և ինտերակտիվ վիզուալիզացիայի հարթակ
Grafana-ն բաց կոդով (open-source) վերլուծական և ինտերակտիվ վիզուալիզացիայի հարթակ է, որը թույլ է տալիս հարցումներ կատարել, վերլուծել, տեսանելի դարձնել և ծանուցումներ (alerts) սահմանել ձեր տվյալների հիման վրա՝ անկախ նրանից, թե որտեղ են դրանք պահվում։
Grafana-ն լայնորեն կիրառվում է DevOps-ում՝ ենթակառուցվածքների, հավելվածների և սերվերների աշխատանքի իրական ժամանակում մոնիթորինգի համար։
Ավելի մանրամասն տեղեկությունների համար այցելեք Grafana-ի պաշտոնական կայք՝ https://grafana.com/

	Չափա-բաժնի համարը
	Մասնակցի անվանումը
	Գնահատման արդյունքները (բավարար կամ անբավարար)

	
	
	Հրավերով պահանջվող փաստաթղթերի առկայությունը
	Հայտով ներկայացված փաստաթղթերի համապատասխանությունը հրավերով սահմանված պահանջներին
	Առաջարկած գնման առարկայի տեխնիկական բնութագրերի համապատասխանությունը հրավերով սահմանված պահանջներին
	Գնային առաջարկ

	1
	«ՀԵԼԻՔՍ ԿՈՆՍԱԼՏԻՆԳ» ՍՊԸ
	բավարար
	անբավարար
	բավարար
	բավարար

	Այլ տեղեկություններ
	Ծանոթություն` Հայտերի մերժման այլ հիմքեր
     «ՀԵԼԻՔՍ ԿՈՆՍԱԼՏԻՆԳ» ՍՊԸ-ի կողմից ներկայացված հայտի ապահովումը՝ 11.02.2026թ.-ին «Ամերիաբանկ» ՓԲԸ-ի կողմից տրված թիվ O.AB.100.12CIB.PIED.0.4078.26 բանկային երաշխիքը (այսուհետ նաև՝ Երաշխիք) ներկայացված է հրավերի պահանջներին անհամապատասխան, մասնավորապես Երաշխիքի 2-րդ կետով չի նշվել ՀՀ ներքին գործերի նախարարության հաշվեհամարը, որով «Ամերիաբանկ» ՓԲԸ-ն պարտավորվում է նույն երաշխիքով սահմանված կարգով և ժամկետում վճարել 14787000 ՀՀ դրամ երաշխիքի գումարը։
Ղեկավարվելով «Գնումների մասին» ՀՀ օրենքի 34-րդ հոդվածի 1-ին մասով, ՀՀ կառավարության 04.05.2017թ.-ի թիվ 526-Ն որոշման 40-րդ կետի 4-րդ և «ՀՀ ՆԳՆ ԲՄԾՁԲ-2026/Լ-16» ծածկագրով գնման ընթացակարգի հրավերի 7.6-րդ և 8.2-րդ կետերով, գնահատող հանձնաժողովը որոշեց «ՀԵԼԻՔՍ ԿՈՆՍԱԼՏԻՆԳ» ՍՊԸ-ի հայտը գնահատել անբավարար և մերժել։

	

	Ընտրված մասնակցի որոշման ամսաթիվը
	13.02.2026թ.

	Անգործության ժամկետ
	Անգործության ժամկետի սկիզբ
	Անգործության ժամկետի ավարտ

	
	16.02.2026թ.
	26.02.2026թ.

	Ընտրված մասնակցին պայմանագիր կնքելու առաջարկի ծանուցման ամսաթիվը                                       
	04.03.2026թ.

	Ընտրված մասնակցի կողմից ստորագրված պայմանագիրը պատվիրատուի մոտ մուտքագրվելու ամսաթիվը
	04.03.2026թ.

	Պատվիրատուի կողմից պայմանագրի ստորագրման ամսաթիվը
	05.03.2026թ.

	

	Չափա-բաժնի համարը
	Ընտրված մասնակիցը
	Պայմանագրի

	
	
	Պայմանագրի համարը
	Կնքման ամսաթիվը
	Կատարման վերջնա-ժամկետը
	Կանխա-վճարի չափը
	Գինը

	
	
	
	
	
	
	ՀՀ դրամ

	
	
	
	
	
	
	Առկա ֆինանսական միջոցներով 
	Ընդհանուր

	1
	[bookmark: _GoBack]«Էյչ Գրուպ» ՍՊԸ 
	ՀՀ ՆԳՆ ԲՄԾՁԲ-2026/Լ-16
	05.03.2026թ.
	Համաձայնագիրը  ուժի մեջ մտնելու պահից 6 ամիս
	-
	-
	274 140 000

	
Ընտրված մասնակցի (մասնակիցների) անվանումը և հասցեն

	Չափա-բաժնի համարը
	Ընտրված մասնակիցը
	Հասցե, հեռ.
	Էլ.-փոստ
	Բանկային հաշիվը
	ՀՎՀՀ / Անձնագրի համարը և սերիան

	1
	«Էյչ Գրուպ» ՍՊԸ 
	ք.Երևան, Բաշինջաղյան 1 փ, 13/30 
հեռ. /091/404073
	khv_84@mail.ru             
                       eychgroup@gmail.com
	2500010488760100
	01254973

	

	Այլ տեղեկություններ
	Ծանոթություն` Որևէ չափաբաժնի չկայացման դեպքում պատվիրատուն պարտավոր է լրացնել տեղեկություններ չկայացման վերաբերյալ։

	

	Ինչպես սույն ընթացակարգի տվյալ չափաբաժնի մասով հայտ ներկայացրած մասնակիցները, այնպես էլ Հայաստանի Հանրապետությունում պետական գրանցում ստացած հասարակական կազմակերպությունները և լրատվական գործունեություն իրականացնող անձինք, կարող են ընթացակարգը կազմակերպած պատվիրատուին ներկայացնել կնքված  պայմանագրի տվյալ չափաբաժնի արդյունքի ընդունման գործընթացին պատասխանատու ստորաբաժանման հետ համատեղ մասնակցելու գրավոր պահանջ՝ սույն հայտարարությունը հրապարակվելուց հետո 10 օրացուցային օրվա ընթացքում:
Գրավոր պահանջին  կից ներկայացվում է՝
1) ֆիզիկական անձին տրամադրված լիազորագրի բնօրինակը: Ընդ որում լիազորված՝ 
ա. ֆիզիկական անձանց քանակը չի կարող գերազանցել երկուսը.
բ. ֆիզիկական անձը անձամբ պետք է կատարի այն գործողությունները, որոնց համար լիազորված է.
2) ինչպես գործընթացին մասնակցելու պահանջ ներկայացրած, այնպես էլ  լիազորված ֆիզիկական անձանց կողմից ստորագրված բնօրինակ հայտարարություններ՝ «Գնումների մասին» ՀՀ օրենքի 5.1 հոդվածի 2-րդ մասով նախատեսված շահերի բախման բացակայության մասին.
3) այն էլեկտրոնային փոստի հասցեները և հեռախոսահամարները, որոնց միջոցով պատվիրատուն կարող է կապ հաստատել պահանջը ներկայացրած անձի և վերջինիս կողմից լիազորված ֆիզիկական անձի հետ.
4) Հայաստանի Հանրապետությունում պետական գրանցում ստացած հասարակական կազմակերպությունների և լրատվական գործունեություն իրականացնող անձանց դեպքում՝ նաև պետական գրանցման վկայականի պատճենը:

	


	Մասնակիցների ներգրավման նպատակով <Գնումների մասին> ՀՀ օրենքի համաձայն իրականացված հրապարակումների մասին տեղեկությունները 
	«Գնումների մասին» ՀՀ օրենքի 20-րդ հոդված

	


	Գնման գործընթացի շրջանակներում հակաօրինական գործողություններ հայտնաբերվելու դեպքում դրանց և այդ կապակցությամբ ձեռնարկված գործողությունների համառոտ նկարագիրը 
	Գնման գործընթացի շրջանակներում հակաօրինական գործողություններ չեն հայտնաբերվել

	

	Գնման ընթացակարգի վերաբերյալ ներկայացված բողոքները և դրանց վերաբերյալ կայացված որոշումները
	Գնման գործընթացի վերաբերյալ բողոքներ չեն ներկայացվել

	

	Այլ անհրաժեշտ տեղեկություններ
	Պատասխանատու ստորաբաժանման էլ. փոստի հասցեն՝ kttv_gnumner@mia.gov.am

	

	Սույն հայտարարության հետ կապված լրացուցիչ տեղեկություններ ստանալու համար կարող եք դիմել գնումների համակարգող

	Անուն, Ազգանուն
	Հեռախոս
	Էլ. փոստի հասցեն

	Լուսինե Սահակյան
	010 59 60 21
	gnumner@mia.gov.am 


Պատվիրատու՝ ՀՀ ներքին գործերի նախարարություն

